
Kontzertua datorren asteartean izango da Vital Fundazioa Kulturunean 

Mon-Puo Leek eta Claudio Berrak beren Amets Mekanikoak joko dituzte Vital Fundazioaren Astearte Musikaletan 

• Biolontxelo-jotzailea eta piano-jotzailea dira eta Schnittke, Beethoven, Part eta Franck-en lanak joko dituzte

Vitoria-Gasteiz, 2025eko abenduak 5.- Vital Fundazioaren Astearte Musikalek Mon-Puo Lee biolontxelo-jotzailearen eta Claudio Berra piano-jotzailearen kontzertua programatu dute datorren astearterako. Musikariek Amets Mekanikoak izeneko errepertorioa aukeratu dute hitzordu horretarako. 19:30etik aurrera izango da Schnittke, Beethoven, Part eta Francken lanen interpretazioaz disfrutatzeko aukera Vital Fundazioa Kulturunean (Bakea kalea 5, Dendarabako 1. solairua). 

Mon-Puo Lee Madrilen jaio zen, taiwandar artista familia batean, eta han ikasi zuen Alemaniara joan aurretik. Bakarlari jardunean, munduko orkestra ospetsuekin aritu da, eta nazioarteko lehiaketa askotan saritu dute. Espainian eta Taiwanen musika klasikoari egindako ekarpenengatik eta bere talentuagatik aintzatetsia, ‘Musikari Aparta' titulua jaso zuen Madrilen, eta ‘Kulturaren Enbaxadorea' titulua Taiwanen.

Claudio Berra, berriz, Italian jaio zen 1997an, eta ohorez graduatu zen Turingo Kontserbatorioan. Liechtensteingo Nazioarteko Musika Akademiak beka eman dio eta lehenengo sariak lortu ditu nazioarteko piano lehiaketetan. Duela gutxi, Luis Sigall doktorearen nazioarteko lehiaketa irabazi du Viña del Marren (Txile).

Programa 
[bookmark: _Hlk214874887]Alfred Schnittke (1934-1998) - Biolontxelorako eta pianorako 1. sonata La minorrean               
I. Largo
II. Presto    
III. Largo

Ludwig van Beethoven (1770-1827) - Biolontxelorako eta pianorako sonata, 4. zk., Do maiorrean, Op. 102 1. zk.
I. Andante – Allegro vivace
II. Adagio – Tempo d' Andante – Allegro vivace

Arvo Pärt (1935):
Spiegel im Spiegel

César Franck (1822-1890) - Sonata La maiorrean 
I. Allegretto ben moderato
II. Allegro
III. Ben moderato
[bookmark: _Hlk214873988]IV. Allegretto poco mosso

Denbora da giza obsesio handienetakoa. Amets Mekanikoak izeneko programa honek hori sentitzeko hainbat modutan zeharrerako bidaia proposatuko digu: hautsitako denbora, aurrera doan denbora, etendako denbora eta eraldatuta itzultzen den denbora.

Alfred Schnittkeren biolontxelo eta pianorako 1. Sonata Sobietar Batasunean sortu zen, zentsurak, tentsio politikoek eta etengabeko zaintzak ezaugarri zituen testuinguruan. Poliestilismoa deiturikoa garatu zuen musikariak: iragana eta oraina aurrez aurre jartzen dituen lengoaien nahasketa. Lan horretan, badirudi isilune itogarriek, bat-bateko leherketek eta muturreko kontrasteek garai historiko hautsi bat islatzen dutela.  

Beethovenen Do maiorreko 4. Sonata bere azken etapakoa da, konpositoreak forma perfektuak ez ezik, galdera sakonak ere bilatzen dituen garaikoa. Bere idazkeran kontraste zakarrak sortzen dira: intimoa sutsuaren aurrean, etendakoa inpultsiboaren aurrean, denborak bere esentzian zer esan nahi duen argitzen saiatuko balitz bezala: aurrera egin, gelditu, eraldatu. 

Programaren erdian, Arvo Pärt-en Spiegel im Spiegel lanak kontrako esperientzia eskainiko digu: bertan behera geratzen den denbora, arnasa bezala luzatzen dena. Minimalista eta espirituala, espazio meditatibo eta atenporal batean sartzera gonbidatzen gaitu lanak.

César Franck-en Sonata La maiorrean lanak emango dio amaiera egitarauari, betetasun bidaia baten eskutik. Bere forma zikliko ospetsuak gaiak eraldaturik berragertzea eragiten du, denbora bere baitara makurtuko balitz bezala, beste era batera itzultzeko. Schnittkeren hausturaren, Beethovenen bilaketaren eta Pärten suspentsio meditatiboaren ondoren, sonata honek adiskidetzea eskainiko digu: denborak zauritzeaz gain, osatu ere egiten du, eraldatu eta itxaropena itzuli. 

[bookmark: _Hlk212809133]Azken sarrerek 8 euroko prezioa dute eta www.fundacionvital.eus webgunearen bidez eros daitezke, baita Vital Fundazioaren egoitzan ere (Kordoi Etxea, Aiztogile kalea, 24), astelehenetik ostegunera 8: 30etik 14:00etara eta 16:30etik 19:00etara, eta ostiraletan goizez baino ez; eta aretoko leihatilan ikuskizuna hasi baino ordubete lehenagotik, sarrerarik salgai balego.

